
Stručna služba općinskog vijeća i općinskog načelnika

PRIJEDLOG
Broj: 01/1-02-1886/15
Ilijaš, 14.07.2015. godine

Z A P I S N I K
sa 32. (tridesetdruge) sjednice Općinskog vijeća Ilijaš, održane dana 14.07.2015. godine,
sa početkom u 10h. 

Tridesetdrugom sjednicom OV-a Ilijaš predsjedavao je predsjedavajući Općinskog
vijeća Ilijaš g-din Damir Filipović.

Prisutni vijećnici:
RB. IME I PREZIME

SDA
1 MAHIR DEVIĆ
2 NEDIM MATORUGA
3 SAUDIN DURMIĆ 
4 HALID DIZDAREVIĆ 
5 MUAMERA MASNOPITA
6 MUAMER DERVIŠEVIĆ
7 FAHIR HASANOVIĆ
8 RASIM ŠEHIĆ 
9 SELMA PUŠINA

SDP
10 ALAN ŠERAK 
11 MARIONETA ILIĆ-JURETA
12 DAMIR FILIPOVIĆ
13 SELVER HERIĆ

SBB
14 ADEM EFENDIĆ 
15 -
16 SEAD ŠEHIĆ
17 AKIF BEŠLIJA 

SAMOSTALNI VIJEĆNICI 

18 EDHEM HASANOVIĆ 
19 ASIM MUJIĆ
20 NIHAD BUČUK
21 ENES DIZDAREVIĆ

STRANKA ZA SREDNJE
22 -
23 AIDA MALIŠEVIĆ 

LDS
24 -

BPS
25 MUHAMED HANDŽIĆ 

Odsutni vijećnici:
1. Nijaz Mašić
2. Besim Gljiva i 
3. Nijaz Rastoder

Prisutni gosti:
1. Aida Muratović - Radio Ilijaš 
2. RTV Vogošća
3. Mirsad Hamzić – predsjednik Savjeta MZ Malešići
4. Alen Matoruga – predsjednik Savjeta MZ Misoča
5. Elmin Brkić – predsjednik Savjeta MZ Luka

Ostali prisutni:
1. Akif Fazlić – općinski načelnik
2. Zdravko Barić – pomoćnik načelnika 
3. Nijaz Spahić – pomoćnik načelnika
4. Merima Osmanović – pomoćnik načelnika
5. Meliha Avdibegović – pomoćnik načelnika
6. Sadeta Brkić – pomoćnik načelnika
7. Alma Imamović – pomoćnik načelnika 
8. Ilda Kahriman – sekretar OV-a Ilijaš
9. Adha Masnopita – stručni saradnik u Službi za društvene djelatnosti
10.Maida Habibović – zapisničar.

Predsjedavajući je otvorio sjednicu i konstatovao da postoji kvorum za odlučivanje.

Zatim  je  pročitao  predloženi  dnevni  red  i  dao  na  razmatranje  zapisnik  sa  prethodne
sjednice Općinskog vijeća Ilijaš. 
Primjedbi  na zapisnik  nije  bilo,  pa je Općinsko vijeće jednoglasno usvojilo zapisnik  sa
31.sjednice. 
Zatim je naglasio da je predlagač predložio dopunu dnevnog reda sa tačkoma koja glasi:
“Prijedlog  Odluke  o  načinu  i  uslovima  prodaje  neizgrađenog  građevinskog  zemljišta
(k.č.br.1391/4), te pozvao predlagača da iznese obrazloženje.

SADETA BRKIĆ – pomoćnica načelnika Službe za imovinsko-pravne poslove, geodetske
poslove i katastar Općine Ilijaš

U cilju  objedinjavanja projekta u Mrakovu i  zdravstvene zaštite  u  smislu  kompletiranja
objektom apoteke potrebno je donijeti ovakvu odluku. Nismo na vrijeme dostavili materijal,
jer nismo imali grafički prikaz i nakon eventualno donesene odluke slijedi provedba takve
odluke za koju je takođe potrebno vrijeme. Prema tome, cijenimo da bila ušteda vremena. 

DAMIR FILIPOVIĆ – predsjedavajući 

Naglasio je da ovaj prijedlog nije razmatrala Komisija za statut i propise. 

Ova tačka bi bila pod rednim brojem 9. ukoliko se OV-e izjasni da se uvrsti u dnevni red. 

AKIF FAZLIĆ – općinski načlenik

Izvinuo se za ovaj  način kada se mimo procedure uvrštava tačka u dnevni  red,  ali  je
procjena da je jako bitna i molim da se ova tačka uvrsti u dnevni red. 

ADEM EFENDIĆ – vijećnik SBB-a

Skrenut ću pažnju načelniku na Poslovnik gdje je navedeno da se može proširiti dnevni
red ako je nešto hitno, a vi ste kazali da je bitno. Ako je to hitno onda je uredu. 

Diskutanata više nije bilo, pa je Općinsko vijeće Ilijaš jednoglasno usvojilo slijedeći 

DNEVNI RED

1. Vijećnička pitanja i inicijative
2. Izvještaj o realizaciji zaključaka sa 31. sjednice 
3. Prijedlog Izmjena i dopuna Budžeta Općine Ilijaš za 2015. godinu
4. Prijedlog Odluke o dodjeli  zamjenskog stana Jozić Ani udovi Ilije u Ilijašu u ulici

126.Ilijaške brigade br.8/III
5. Prijedlog Odluke o utvrđivanju plana parcelacije i utvrđivanje novog građevinskog

zemljišta za izgradnju apartmanskog naselja Malešići
6. Prijedlog Odluke o držanju stoke, pernate živine i kunića
7. Prijedlog Odluke o načinu i uslovima prodaje neizgrađenog građevinskog zemljišta

(k.č.br.260/1 i k.č.br.259/2 – stari premjer)
8. Prijedlog  Odluke  o  dopuni  Odluke  o  načinu  i  uslovima  prodaje  neizgrađenog

građevinskog  zemljišta  (dopuna  Odluke  Općinskog  vijeća  Ilijaš  br.01/1-02-1439-
8/14 od 26.06.2014. godine)

9. Prijedlog Odluke o načinu i uslovima prodaje neizgrađenog građevinskog zemljišta
(k.č.br.1391/4)

10.Prijedlog  Odluke  o  davanju  saglasnosti  za  zaključivanje  i  potpisivanje  Aneksa
ugovora o prodaji 

11. Prijedlog rješenja iz imovinsko-pravne oblasti broj:06/1-31-1244/15
12.Prijedlog dopunskog rješenja iz imovinsko-pravne oblasti broj:06/1-31-496/15

AD-1
Vijećnička pitanja i inicijative

MUHAMED HANDŽIĆ – vijećnik BPS-Sefer Halilović

Inicijativa:
1. Da se u tekućem mjesecu održi tematska sjednica Općinskog vijeća Ilijaš na kojoj

će predsjednici Savjeta mjesnih zajednica podnijeti izvještaje o dosadašnjem radu
njihovih savjeta.

Obrazloženje:  Postoje  opravdane sugestije  građana da neki  Savjeti  mjesnih  zajednica
apsolutno ne funkcionišu, te da je svrha njihovog postojanja samo materijalna korist, što
potvrđuju i činjenice da mnogi Savjeti mjesnih zajednica ne rade u skladu sa statutima, a
neki od njih nisu još ni raspravljali niti usvojili statute i druga regulativna akta po kojima bi
morali raditi. 

Pored  navedenog,  bitno  je  napomenuti  da  mnoge  mjesne  zajednice  nisu  formirale  ni
podružnice kao nižI nivoI organizovanja, a onda se postavlja pitanje da li se u tom slučaju
održavaju zborovi građana kako je predviđeno statutom Općinskog vijeća Ilijaš. 

Zahtjevam da se ova inicijativa pretvori u zaključak, a u skladu sa članom 171. Poslovnika
o radu Općinskog vijeća Ilijaš. 

Pitanja:
1. Kakva je svrha obilaska mjesnih zajednica od strane Komisije za poslove mjesnih

zajednica i saradnju sa drugim općinama i gradovima u proteklom mjesecu, ako mi
danas ovdje  nemamo izvještaj  te  iste  Komisije  o  stanju  i  radu Savjeta  mjesnih
zajednica koje su bile predmet obilaska?

2. Da  li  je  spojiva  funkcija  predsjednika  Komisije  za  poslove  mjesnih  zajednica  i
saradnju sa drugim općinama i gradovima i predsjednika Savjeta mjesne zajednice,
u ovom slučaju radi se o predsjedniku Savjeta mjesne zajednice Mrakovo, koji je
ujedno i predsjednik Komisije za poslove mjesnih zajednica i saradnju sa drugim
općinama i gradovima Općinskog vijeća Ilijaš?

3. Zašto nije ispoštovana Odluka Općinskog vijeća Ilijaš koja se odnosi na nespojivost
funkcije  općinskog vijećnika i  funkcije  predsjednika Savjeta  mjesne zajednice,  u
ovom slučaju radi se o predsjedniku Savjeta mjesne zajednice Gajevi?

NEDIM MATORUGA – vijećnik SDA

Ne znam koliko je dobra ideja da se održi tematska sjednica, a ja bih predložio da se ovo
uvrsti kao tačka dnevnog reda na jednoj od narednih redovnih sjednica Općinskog vijeća.
Mislim da prijedlog da ova sjednica bude u ovom mjesecu nije dobra, jer većina ljudi ide na
godišnje odmore. 

MUHAMED HANDŽIĆ – vijećnik BPS-Sefer Halilović

Shvatio sam Vas kolega Nedime, i o uštedama i o tome o čemu govorite, ali radi se o
slijedećem da predsjednici Savjeta treba da podnesu izvještaj i to će trajati možda i više
sati. Krajnje je vrijeme da povedemo računa o radu u savjetima mjesnih zajednica. 

NEDIM MATORUGA – vijećnik SDA

Slažem se u potpunosti sa namjerom da se održi sjednica i da se raspravlja o tome, a
kako i u kojoj formi je manje bitno, bitno je da se napravi kvalitetna rasprava. 
Moja sugestija je da to ne bude u ovom mjesecu iz razloga koji sam ranije rekao. Druga
sugestija je (obzirom da imamo koordinatora za rad sa mjesnim zajednicama i Komisiju  za
poslove mjesnih zajednica i  saradnju sa drugim općinama i  gradovima) da donesemo
zaključak da koordinator i navedena Komisija pripreme izvještaje svih mjesnih zajednica i
da nam dostave u pisanoj formi, te da predsjednici savjeta  mjesnih zajednica prisustvuju
sjednici općinskog vijeća gdje će obrazložiti svoje izvještaje. 

MUHAMED HANDŽIĆ – vijećnik BPS-Sefer Halilović

Naveo sam pitanje kakva je svrha obilaska savjeta mjesnih zajednica od gore pomenute

Komisije, a danas nemamo izvještaj. Te Komisije su postale Komisije neozbiljnosti i one su
neodgovorne i ne rade svoj posao. Mi te ljude moramo mijenjati ili sankcionisati i ne da
nam podnose izvještaje kada mi to tražimo. Slažem se da je raspored gust, pa neka to
ostane za avgust ili septembar, ali moramo hitno održati ovu sjednicu i bilo bi dobro da
predsjednici savjeta mjesnih zajednica podnesu izvještaj o svom radu u proteklom periodu.
Neka se preformuliše zaključak da to bude u nekom narednom periodu. 

NEDIM MATORUGA – vijećnik SDA

Ja predlažem da usvojimo zaključak gdje se nalaže gore pomenutoj Komisiji da prikupi
izvještaje  svih  predsjednika  savjeta  mjesnih  zajednica  i  da  se  dostavi  u  materijalu  za
slijedeću sjednicu općinskog vijeća. Ukoliko mi budemo smatrali na toj sjednici da to nije
kvalitetno urađeno, da Komisija ili  predsjednici  Savjeta nisu dobro odradili  posao kako
treba, onda ćemo odlučivati da li ćemo zakazivati tematsku sjednicu, da li ćemo mijenjati
Komisije,  da  li  ćemo  mijenjati  Pravilnik  o  imenovanju  predsjednika  savjeta  mjesnih
zajednica. Dakle, ne bih išao prerano sa tematskom sjednicom. 

SELVER HERIĆ – vijećnik SDP-a

KV SDP-a je mišljenja da nije posao Komisije da pripremi izvještaje. Mi predlažemo da to
bude tačka dnevnog reda i da Komisija za poslove mjesnih zajednica i saradnju sa drugim
općinama i gradovima napravi svoj izvještaj o obilasku savjeta mjesnih zajednica, a da
koordinator za rad i poslove sa mjesnim zajednicama prikupi sve izvještaje savjeta mjesnih
zajednica, kao i  izvještaj  navedene Komisije i  sve dostavi općinskom vijeću. Mislim da
sada nema potrebe za tematskom sjednicom, nego da to bude tačka dnevnog reda, a
kasnije ukoliko bude potrebno zakazati tematsku sjednicu. 

DAMIR FILIPOVIĆ – predsjedavajući OV-a Ilijaš

Pročitao je prijedlog zaključka, pa je Općinsko vijeće jednoglasno donijelo slijedeći 

Z A K LJ U Č A K

1.  Zadužuje  se  Komisija  za  poslove  mjesnih  zajednica  i  saradnju  sa  drugim
općinama  i  gradovima  Općinskog  vijeća  Ilijaš,  da  dostavi  Izvještaj  o  radu  vezan  za
obilazak Savjeta MZ-a Općine Ilijaš, te isti dostavi na redovnu sjednicu Općinskog vijeća,
koja će se održati u mjesecu septembru 2015. godine.

2. Zadužuju se predsjednici Savjet MZ-a Općine Ilijaš, da dostave Izvještaje o  radu
Savjeta  MZ-a Općine Ilijaš  od  dana preuzimanja  mandata  pa nadalje,  te  iste  dostave
koordinatoru poslova u MZ-a Općine Ilijaš, koji  će iste da prikupi i  dostavi  na redovnu
sjednicu Općinskog vijeća, koja će se održati u mjesecu septembru 2015. godine i na kojoj
je obavezno prisustvo predsjednika Savjeta MZ-a Općine Ilijaš.   

3. Zadužuje se Stručna služba općinskog vijeća i općinskog načelnika Općine Ilijaš,
da obavijesti  predsjednike Savjeta MZ- a Općine Ilijaš o datumu i vremenu održavanja
redovne sjednice OV- a Ilijaš, koja će se održati u mjesecu septembru 2015. godine.  

SAUDIN DURMIĆ – vijećnik SDA

Inicijativa:
1. Na martovskoj sjednici OV-a Ilijaš pokrenuo sam inicijativu za sanaciju prokopa na

pješačkoj stazi na relaciji Direkcija Željezare (staza kroz park – 3 prokopa), staza uz
lokalni put Semizovac-Vratnica (Bosanski put kod pravoslavne crkve – 1 prokop).
Na pomenutu inicijativu nisam dobio odgovor,  a uvidom u stanje na terenu iste
prokope nepoznati izvođači i vlasnici instalacija nisu izvršili sanaciju. 
Za  pomenutu  inicijativu  nisu  potrebna  znatna  finansijska  sredstva,  pa  molim
nadležnu  Službu  da  iznađe  način  za  realizaciju  ove  inicijative.  Sanacijom  ovih
prokopa stvorila bi se ljepša slika i povećala bezbjednost pješaka na ovoj dionici. 

AD-2 
Izvještaj o realizaciji zaključaka sa 31. sjednice 

Diskutanata po ovoj tačci dnevnog reda nije bilo, pa je Općinsko vijeće jednoglasno 
usvojilo 

Izvještaj o realizaciji zaključaka sa 31. sjednice 

AD-3 
Prijedlog Izmjena i dopuna Budžeta Općine Ilijaš za 2015. godinu

MERIMA OSMANOVIĆ – pomoćnica načelnika za privredu, finansije i investicije

Od momenta donošenja Budžeta desile su se određene promjene koje su uticale kako na
strukturu tako i visinu prihoda, odnosno rashoda, tako da su se stvorili zakonski i drugi
uslovi za pokretanje procedure izmjena i dopuna Budžeta Općine Ilijaš za 2015. godinu.
Izmjenama i dopuna Budžeta Općine Ilijaš za 2015. godinu utvrđeni su ukupni prihodi i
primici u iznosu od 9.903.700,00 KM, što u odnosu na osnovni plan predstavlja povećanje
za 925.300,00 KM odnosno za 10% u odnosu na plan Budžeta za 2015. godinu. Kao
najznačajnije promjene prihoda koji su tretiratni izmjenama i dopuna Budžeta izdvajamo
slijedeće:
Skupština Kantona Sarajevo je usvojila Nacrt Izmjena i dopuna Budžeta Kantona Sarajevo
kojim se  u  okviru  pozicije  kapitalni  transferi  nižim nivoima vlasti  predviđene određene
izmjene kada se tiče kapitalnih transfera za Općinu Ilijaš:

– primici za izgradnju vodovodnih i kanalizacionih mreža u iznosu od 450.000,00 KM
– primici za projekat nadziđivanja objekta Doma zdravlja Ilijaš u iznosu od 300.000,00

KM
– primici za uređenje vodotoka i korita rijeka u iznosu od 170.000,00 KM
– primici za projekat energetske efikasnosti u iznosu od 50.000,00 KM
– naknada za izgradnju i održavanje javnih skloništa je povećana za 95.000,00 KM ili

121%  obzirom  da  je  Kanton  Sarajevo  u  proteklom  periodu  izmirio  obaveze
dugovanja po ovom osnovu iz ranijeg perioda

– došlo je do povećanja na budžetskoj poziciji prihoda od indirektnog oporezivanja
koji pripadaju jedinicama lokalne samouprave za 132.800,00 KM ili za 5%. Naveno
povećanje  je  posljedica  dostavljene korigovane projekcije  raspodjele  prihoda od
indirektnih poreza za kantona i općine od strane Ministarstva finansija Federacije
BiH za 2015. godinu

– igralište za djecu 30.000,00 KM
– ograđivanje mezarja u Starom Ilijašu 30.000,00 KM

– rekonstrukcija puteva uvećana za 200.000,00 KM

Primljeni kapitalni transferi od Federacije smanjeni su za 50.000,00 KM obzirom da Općina
Ilijaš nije prošla po raspisanom konkursu za projekte energetske efikasnosti. Sredstva od
kapitalnih  primitaka Izmjenama i  dopunama Budžeta se uvećavaju za 100.000,00 KM,
odnosno za 14%, jer se procjenjuje da će sva otkupljena zemlja u okviru Industrijske zone
Luka biti  prodata, kao i da će doći do prodaje dodatnih parcela u okviru Regulacionog
plana Alića Gaj. Suficit iz prethodne godine je uvećan za 96% ili 430.000,00 KM u odnosu
na plan Budžeta, a u skladu sa završnim obračunom i iskazanim parametrima. 
Bruto plaće i doprinosi za uposlene i izabrane zvaničnike su zadržani na nivou osnovnog
plana. Izdaci za materijal, sitni materijal i usluge zadržani su na nivou osnovnog plana, ali
je u okviru pojedinih budžetskih pozicija došlo do izmjena u odnosu na osnovni plan što je
pojedinačno i prikazano kroz obrazloženje Izmjena i dopuna Budžeta. 
Kapitalni  transferi  i  izdaci  su  Izmjenama  i  dopunama  Budžeta  planirani  u  iznosu  od
4.888.500,00 KM što predstavlja povećanje u odnosu na osnovni plana za 23%, a detaljan
pregled izmjena, odnosno povećanja i smanjenja u okviru kapitalnih transfera vidljiv je u
okviru plana razvojnih programa i nećemo ih posebno obrazlagati. 
Realizacijom ovih Izmjena i dopuna Budžeta u potpunosti bi se i dalje zadržala finansijska
stabilnost,  kao i  završili  započeti  projekti  kao i  realizovao jedan broj  novih  projekata  i
predlažemo Općinskom vijeću da isti usvoji. 

Diskutanata po ovoj tačci dnevnog reda više nije bilo, pa je Općinsko vijeće jednoglasno
donijelo

 Izmjene i dopune Budžeta Općine Ilijaš za 2015. godinu

AD-4 
Prijedlog Odluke o dodjeli zamjenskog stana Jozić Ani udovi Ilije u Ilijašu u ulici 126.Ilijaške

brigade br.8/III

MELIHA AVDIBEGOVIĆ – pomoćnica načelnika za prostorno uređenje i stambeno-
komunalne poslove

Predmetni  stan nije otkupljen. Muž gore navene gospođe je umro, a ona je naslijedila
stanarsko  pravo.  Međutim,  oni  nisu  bili  vlasnici  stana,   niti  zemljišta  ispod  objekta.
Zemljište se vodi na Općini Ilijaš i kada se bude donosila ova Odluka, odnosno kada se
bude zaključivao ugovor definisat će se da se oni odriču prava na zemljište gdje je bio
sagrađen taj objekat. 
Obzirom da su vijećnici tražili detaljnije obrazloženje, pomoćnica je to i obrazložila.
Jozić Ilija je bio nosilac stanarskog prava na stanu u ul.28.Juli br.5 površini od 39,57 m2.
Jozić Ana, supruga Jozić Ilije, je nasljednik tog stana i rješenjem Uprave za stambena
pitanja dozvoljeno joj je vraćanje tog stana, raspolaganje, obnova i otkup stana. Međutim,
taj stan je u toku rata porušen, i poslije rata nikada nije obnovljen. Oni su tražili obnovu
stana, ali to se nije moglo izvršti, obzirom da je Regulacionim planom "Centar" predviđeno
nešto drugo na toj lokaciji. Znači, nije se mogla izvršiti obnova stana i iz tog razloga su oni
podnijeli  zahtjev  da  im  se  dodijeli  zamjenski  stan  koji  gospođa  Jozić  Ana  koristi  od
reintegracije općine Ilijaš u površini  od 29,00 m2. Pravni  osnov je Zakon o principima
lokalne samouprave, Statut Općine Ilijaš i Poslovnik.
Ovakvi zahtjevi su pojedinačni i nemamo ih više. 

DAMIR FILIPOVIĆ – predsjedavajući OV-a

Dao je pauzu od pet minuta (10:50-10:55h).

Nakon pauze, predsjedavajući je dao na glasanje predmetnu tačku uz Zaključak da se
Jozić Ana udova Ilije kao i drugi zakonski nasljednici Jozić Ilije odreknu od svih prava koja
bi uključivala traženje naknade štete za izgubljeno zemljište ispod prijeratnog objekta ili
traženja  nekog  adekvatnog  zemljišta,  obzirom  da  je  Općina  nosilac  prava  korištenja
zemljišta na prijeratnom mjestu življenja i koje će koristiti u svrhu važećim Regulacionim
planom. 

Općinsko vijeće je jednoglasno donijelo 

Odluku o dodjeli zamjenskog stana Jozić Ani udovi Ilije u Ilijašu u ulici 126.Ilijaške brigade
br.8/III

i

ZAKLJUČAK 

Da se Jozić Ana udova Ilije kao i drugi zakonski nasljednici Jozić Ilije odreknu od svih
prava koja bi uključivala traženje naknade štete za izgubljeno zemljište ispod prijeratnog
objekta  ili  traženja  nekog  adekvatnog  zemljišta,  obzirom  da  je  Općina  nosilac  prava
korištenja  zemljišta  na prijeratnom mjestu življenja  i  koje  će koristiti  u  svrhu važećim
Regulacionim planom. a se Jozić Ana udova Ilije kao i drugi zakonski nasljednici Jozić Ilije
odreknu od svih prava koja bi uključivala traženje naknade štete za izgubljeno zemljište
ispod prijeratnog objekta ili  traženja nekog adekvatnog zemljišta, obzirom da je Općina
nosilac prava korištenja  zemljišta na prijeratnom mjestu življenja i koje će koristiti u svrhu
važećim Regulacionim planom. 

AD-5
Prijedlog Odluke o utvrđivanju plana parcelacije i utvrđivanje novog građevinskog zemljišta

za izgradnju apartmanskog naselja Malešići

MELIHA AVDIBEGOVIĆ  –  pomoćnica  načelnika  za  prostorno  uređenje  i  stambeno-
komunalne poslove

Na lokalitetu Malešića u površini od 2,8 h predviđena je izgradnja apartmanskog naselja
sa 48 građevinskih parcela i 48 stambenih objekata. Lokalitet koji se danas razmatra je
površine koju sam navela, a najvećim dijelom je u zoni građevinskog zemljišta, a samo
0,98 h je poljoprivredno zemljište. Obzirom na član 56. Zakona o prostornom uređenju,
Općinsko  vijeće  usvaja  plan  parcelacije  i  utvrđuje  novo  građevinsko  zemljište  za  ovu
površinu koja se vodi kao poljoprivredno zemljište. 

SELVER HERIĆ – vijećnik SDP-a

U obrazloženju je trebalo navesti da li ima interesanata za ovo naselje. Ko će to finansirati,
ko će graditi?

MUHAMED HANDŽIĆ – vijećnik BPS-Sefer Halilović 

Postavit  ću jedno pitanje,  a to  je da li  ba za nekog od naših građana donijeli  ovakvu
Odluku o pretvaranju poljoprivrednog zemljišta u građevinsko. Navest ću jedan primjer u
Luci, od Biočkog mosta prema Duvnjacima, ima par kuća koje su urađene i ne mogu dobiti
niti urbanističku, niti građevinsku dozvolu, a kuće koje su pored njih ranije urađene imaju
ove dozvole.
Zemljište na kojem su kuće izgrađene vodi se kao poljoprivredno zemljište. Tu žive ljudi
koji  su  izbjeglice  i  boračka populacija  i  za  njih  ne  možemo donijeti  ovakvu  Odluku o
pretvaranju zemljišta iz poljoprivrednog u građevinskog. 

MELIHA AVDIBEGOVIĆ  –  pomoćnica  načelnika  za  prostorno  uređenje  i  stambeno-
komunalne poslove

Ja ne znam gdje sada ima problem pretvaranja poljoprivrednog u građevinsko zemljište.
Donošenjem Zakona  o   električnoj  energiji  omogućen  je  priključak  električne  energije
bespravno izgrađenim objektima na godinu+godinu. Poslije niza sastanaka koje smo imali
postignut je sporazum i sada ide bez problema pretvaranje poljoprivrednog u građevisnko
zemljište,  normalno  ako  je  to  kategorija  koja  je  Zakonom  dozvoljena.  To  je  od  pete
kategorije pa dalje. Sve manje kategorije nije moguće pretvoriti. Ali obzirom da se radi o
izgrađenim  objektima,  to  ide  bez  problema  pretvaranje  poljoprivrednog  u  građevinsko
zemljište.  Želim kazati  da  se  po  nekoliko  puta  izdaje  urbanistička  saglasnost,  ali  lica
nikada nisu završili do kraja tj. nisu zatražili odobrenje za građenje – građevinsku dozvolu.
Sada su svi bespravni korisnici, a evo čekamo da li će se usvojiti Odluka o legalizaciji. 

Diskutanata po ovoj tačci dnevnog reda više nije bilo, pa je Općinsko vijeće sa 14 glasova
ZA, 3 PROTIV I 5 UZDRŽANIH donijelo 

Odluku o utvrđivanju plana parcelacije i utvrđivanje novog građevinskog zemljišta za
izgradnju apartmanskog naselja Malešići

AD-6
Prijedlog Odluke o držanju stoke, pernate živine i kunića

MERIMA OSMANOVIĆ - pomoćnica načelnika za privredu, finansije i investicije

Pravni  osnov  za  donošenje  ove  Odluke  sadržan  je  u  Zakonu  o  stočarstvu  kojim  je
propisano da su Odluku o držanju stoke, odnosno zabrani dužni donijeti kanton i organi
lokalne  samouprave.  Ministarstvo  privrede  Kantona  Sarajevo  obratilo  se  općinama za
dostavu Odluke o držanju stoke u skladu sa Zakonom o stočarstvu na osnovu kojih će se
donijeti  nova  Odluka  o  držanju  stoke  na  području  Kantona  Sarajevo.  U  skladu  sa
zaključkom Općinskog vijeća Ilijaš provedena je javna rasprava na Nacrt Odluke u trajanju
od 30 dana.  U okviru  javne rasprave dostavljena je  samo jedna primjedba od strane
Udruženja pčelara "Maja"  Ilijaš koja se odnosi  na dopunu Odluke u smislu  dodavanja
novog člana. Stav predlagača je da ne treba uvoditi  novi član nego u okviru postojeće
člana  5.  Uslovi  za  držanje  stoke  u  okviru  stava  1.  dodati  novu  tačku  h)  koja  će
glasiti:"Vlasnici ili  držaoci pčela su prilikom postavljanja pčelinjaka i transporta pčela na
području Općine Ilijaš, a u cilju unaprijeđenja zdravstvene i druge zaštite pčela dužni se
pridržavati  Pravilnika  o  mjerema  za  unaprjeđenje  stočarske  proizvodnje  na  području
Kantona Sarajevo. Predlagač predlaže takođe dopunu člana 5. koja će postati sastavni dio

ovog prijedloga.  U članu 5.  dodati  stav 2.  koji  glasi:"Svi  postojeći  –  bespravni  objekti
podliježu postupku legalizacije bespravno izgrađenih objekata. 
Predlažemo Općinskom vijeću da sa predloženim izmjenama usvoji prijedlog Odluke i tako
omogući poljoprivrednim proizvođačima sa područja Općine Ilijaš da ostvare podsticaje iz
Budžeta Kantona Sarajevo. 

Diskutanata po ovoj tačci dnevnog reda više nije bilo, pa je Općinsko vijeće sa 19 glasova
ZA i 3 PROTIV donijelo 

 Odluku o držanju stoke, pernate živine i kunića

AD-7
Prijedlog Odluke o načinu i uslovima prodaje neizgrađenog građevinskog zemljišta

(k.č.br.260/1 i k.č.br.259/2 – stari premjer)

Diskutanata  po  ovoj  tačci  dnevnog  reda  nije  bilo,  pa  je  Općinsko  vijeće  jednoglasno
donijelo 

Odluku o načinu i uslovima prodaje neizgrađenog građevinskog zemljišta (k.č.br.260/1 i
k.č.br.259/2 – stari premjer)

AD-8
Prijedlog Odluke o dopuni Odluke o načinu i uslovima prodaje neizgrađenog građevinskog

zemljišta (dopuna Odluke Općinskog vijeća Ilijaš br.01/1-02-1439-8/14 od 26.06.2014.
godine)

Diskutanata  po  ovoj  tačci  dnevnog  reda  nije  bilo,  pa  je  Općinsko  vijeće  jednoglasno
donijelo 

Odluku o dopuni Odluke o načinu i uslovima prodaje neizgrađenog građevinskog zemljišta
(dopuna Odluke Općinskog vijeća Ilijaš br.01/1-02-1439-8/14 od 26.06.2014. godine)

AD-9
Prijedlog Odluke o načinu i uslovima prodaje neizgrađenog građevinskog zemljišta

(k.č.br.1391/4)

Diskutanata  po  ovoj  tačci  dnevnog  reda  nije  bilo,  pa  je  Općinsko  vijeće  jednoglasno
donijelo

Odluku o načinu i uslovima prodaje neizgrađenog građevinskog zemljišta (k.č.br.1391/4)

AD-10
Prijedlog Odluke o davanju saglasnosti za zaključivanje i potpisivanje Aneksa ugovora o

prodaji 

Diskutanata  po  ovoj  tačci  dnevnog  reda  nije  bilo,  pa  je  Općinsko  vijeće  jednoglasno
donijelo

Odluku o davanju saglasnosti za zaključivanje i potpisivanje Aneksa ugovora o prodaji 

AD-11
Prijedlog rješenja iz imovinsko-pravne oblasti broj:06/1-31-1244/15

Diskutanata  po  ovoj  tačci  dnevnog  reda  nije  bilo,  pa  je  Općinsko  vijeće  jednoglasno
donijelo

Rješenje iz imovinsko-pravne oblasti broj:06/1-31-1244/15

AD-12
Prijedlog dopunskog rješenja iz imovinsko-pravne oblasti broj:06/1-31-496/15

Diskutanata  po  ovoj  tačci  dnevnog  reda  nije  bilo,  pa  je  Općinsko  vijeće  jednoglasno
donijelo

Dopunsko rješenje iz imovinsko-pravne oblasti broj:06/1-31-496/15

Zatim je predsjedavajući OV-a Ilijaš Damir Filipović zaključio 32. sjednicu OV-a u 11:20h.
 
 
 
Zapisničar:                               PREDSJEDAVAJUĆI
Maida Habibović                                            OPĆINSKOG VIJEĆA ILIJAŠ        

                            ____________________________
              Damir Filipović, dipl.pravnik

******************************************************************************
Ul. 126. ilijaške brigade br. 6, 71380 Ilijaš
Tel. ++387 33 580-620, 580-698, fax. 400-505, 
Transakcijski račun kod VAKUFSKE BANKE,d.d. Sarajevo:1602000000710645 
e-mail ov@ilijas.ba
Broj certifikata:20938

